
سلام عليكم ورحمة الله وبركاته. قصة اخطر جيش في التاريخ يا جماعة. قصة جيش ربنا وقف له الشمس داهي اللي احنا واقفين
فيها. ده هي شمس ربنا ده ايه اللي عمرها ما وقفت ملايين السنين ربنا حبس عليهم الشمس. قصة جيش رهيب استكمل شروط

النصر وفتح فلسطين. ربنا فتح لهم فلسطين
قبل ما المغرب يدن المعجزة دي حصلت في نفس اللحزة اللي انا بتكلم فيها دلوقتي ليه؟ المعجزة دي حصلت ان النبي صلى الله عليه

وسلم يقول عند العصر يعني الجيش ده في وقت العصر. احنا لسه مصلين العصر دلوقتي
المعجزة دي ايه؟ غزى نبي من الانبياء. شوفوا ربنا يقدر يعمل ايه. شوفوا ربنا بيعمل لجنوده ايه. شوفوا لمن يصنع الله المعجزات.

شوفوا اللي بينصروا وانبياء الله وربنا بيعمل لهم ايه؟ غزى نبي من الانبياء. فقال لا يتبعني رجل من ثلاث. خدوا بالكم يا شباب.
الوقتي لو يوشع ابن نون هزا النبي رجع

تاني وهو رايح يفتح فلسطين وقال لكم يا شباب امة محمد يا شباب مصر ودبي والكويت والخليج مغرب العربي لو لا يتبعني شاب
من ثلاث ولا تتبعني فتاة من سلاس. يا ترى انت هتبقى من اللي هينفع في الجيش. اللي ربنا هيوقف له الشمس داهي ولا ما انتاش

منه. لا يتبعنا
في رجل من ثلاث رجل ملك بضع امرأة يعني كتب كتابه على واحدة كتب كتابه خلاص بقت مراته بقت في عصمته ولما يبني بها لسه

ما عملش الدخلة في عش
وهو يريد ان يبني بها. قاعد يحلم بالدخلة وعيش الزوجية وشهر العسل. والاحلام ويكلمها مكالمة تلات ساعات كل يوم بيحبها. خلاص

بقى وبقت مراته ولكن لسه الدخلة ما حصلتش. ورجل ورجل بنى بيتا ولما يرفع سقفه
ادي واحد صب الصبة رمى الصبة بتاعة البيت بس لسة ما قفلش السقف. وهو ينتظر ان يرفع سقفه. ومستني بقى يقفل البيت عشان

يبقى بنى بيت يلمه هو وعياله الو وقالوا لما يتجوزوا كل واحد يتجوز في شقة جنبه في البيت اللي بناه. مستني بقى ورجل له
خليفات. يعني عنده آآ غنم او عنده ابل آآ

حوامل وهو ينتظر ان تلد. او ان تنتج بالسن ان هي تولد بقى الابل الحوامل دي. ولما تلد ولسه ما ولدتش. التلاتة دول ما يجوش معي.
اي واحد قلبه متعلق بحاجة غير الجنة ما يجيش معي. انتم عارفين الامام النووي حط الحديس ده في باب ايه؟ وهو بيشرح في

صحيح مسلم حطه في باب الصدق. الصدق يا جماعة عارفين
طب الصدق ليه؟ لان الصادقين هم اللي ربنا وقف لهم الشمس. المهم سيدنا يوشع ابن نون خد الجيش اللي هو كله مش عايز غير

الجنة. ما حدش فيهم عايز يرجع. ما حدش فيهم مش عايز يموت
كله عايز ربنا بس وراح وصل الوقت ده وهو رايح يفتح فلسطين. فخلاص الشمس للصلاة ساعتين وتغيب وهندخل في في ليلة
السبت اللي هو الجمعة بالليل هي بني اسرائيل هيقولوا له احنا السبت عندنا حرام نقاتل فيه. هيكونوا الاعداء استعدوا. هتكون

فلسطين ضاعت. ما فيش امل
غير الساعتين دول طب ازاي ؟ جيش هيدخل بلد ويحارب جيش تاني ازاي في ساعتين! في مصر للشمس. وقال لها انت مأمورة. انا

مش ممكن يا جماعة والله يا جماعة
يشرخ القلب كده ايه اليقين ده ؟ وايه قدرة الله العظيمة دي ؟ انت مأمورة وانا مأمور. انت تحت امر ربنا وانا تحت امر ربنا بيكلم

الشمس. واحد عارف يعني ايه واحد بينصر دين ربنا. واحد عارف اللي بينصره ربنا ربنا بينصرهم ازاي. انت مأمورة وانا مأمور. الله
اللهم احبسها علينا وافى رب وافى رب لحد ما ننتصر فحبسها الله حتى فتح الله عليه. ما غابتش غير هو فاتح فلسطين. الله اكبر الله

اكبر. هو ربنا يقدر يعمل كده يا جماعة. هو ربنا بيغير السنن. للناس لما الامة بقى بيبقى ايدها واحدة. لما الناس خلاص
ما عادتش بتحب الدنيا وبتنطلق للاخرة لما صفى الجيش لما عمل تصفية. يا ترى لو يوشع ابن نون جه تاني؟ وطالع يفتح فلسطين

وقال لكم يا شباب لا يتبعني شاب من ثلاث. الشاب اللي قلبه متعلق بواحدة. الشاب اللي قلبه متعلق بعش زوجية. الشاب اللي من قلبه
متعلق بمشروع. الشاب اي واحد قلبه. البنت اللي قلبها متعلقة

موضة اللي متعلقة بشاب ولا متعلقة بوظيفة اي حد متعلق بدنيا ما يجيش ورايا. اللي يجي ورايا اللي عايز يموت. اللي ييجي وراه

اللي عايز يبقى شهيد في سبيل الله. اللي ييجي
اه اللي جاي يبايع على الموت ايه يا فلسطين عمرها ما اتفتحت! غير اللي بيبيعها على الموت! اللي عشان كده خيبر اليهود انتصرنا

عليهم في خيبر امتى ؟ لما خلاص لما اللي بايعه على الموت في
الحديبية هم اللي خرجوا مع النبي عليه الصلاة والسلام. هو كده طول عمر فلسطين اللي بيبايع الموت ربنا بيفتحها له. فيوشع اللي

عايز يموت هو اللي ييجي. روحه فتح له
ربنا والشمس وقفت والمعجزات حصلت. يا شباب ده اخطر جيش في التاريخ ده ده جيش صافي. ده جيش طاهر ده جيش منقى
وده جيش مصفى هنعمل ايه مع رسول الله صلى الله عليه وسلم؟ الغرب دلوقتي عايزين يتفرق عرض النبي صلى الله عليه وسلم

بين دول اوروبا. آآ بريطانيا تنزر. لقى المانيا تنصر فرنسا. لأ احنا
مع فرنسا. احنا مركزين ما حدش هيشتتنا. ما حدش هيضحك علينا. وفي نفس الوقت وفي نفس الوقت هم عايزين عرض النبي

يتفرق بين الدول. نفس القصة بتاعة محاولة قتل النبي
في ليلة الهجرة لما ارادوا ان هم يعني وشاب من كل قبيلة يقتل النبي فخلاص يتفرق عرض النبي. يا شباب عايزين نبقى صادقين مع

ربنا. وعايزين ننصر دين الا رسول الله حبيب الله محمد عليه الصلاة والسلام خلاص لسة ساعتين على المغرب. احنا داخلين على
ساعة الاجابة. وده يوم عيدنا يوم الجمعة ده يوم الصلاة على رسول الله صلى الله عليه وسلم

مليونية الصلاة على رسول الله هتعرف تجيب كم صلاة على حبيب الله قبل ما المغرب يدن. هتعرفي تجيبي كم صلاة على حبيب الله
قبل ما المغرب يدن. عايزين نصلي على رسول الله رسول الله

وجه الوقتي وشاو والمسلمين جروا عليه وقالوا يا رسول الله الغرب بيشتموك. صدمة النبي في اللي خذلوه هتبقى اكبر من صدمة
النبي في اللي شتموه. اللي كفار انما اللي خذلوه مسلمين. والنبي هيبص للمسلمين. انتم انتم احنا المسلمين يا رسول الله. فاحنا

بنحبك. اومال انت يا شاب ما
ما صبرتنيش ليه يا رسول الله؟ انا والله ما بين تصفيات عرب جود تالانت وما بين ماتش الاهلي والوداد المغربي وما بين كاس مصر
يا رسول الله والدوري العم والترم والميد ترم والله ما فاضي يا رسول الله بس انا بحبك. طب وانت وانت يا مسلم مشيت بنتك كده

ليه يا رسول الله انا كنت بشتغل شغلانة اول اليوم عشان اجيب لهم ياكلوا
طب وشغلي انا بعد الضهر عشان اجيب لهم مشتركين نت واشتراك القنوات المشفرة والباقات بتاعة يا رسول الله انا وشغلانة اخر

اليوم عشان يا رسول الله جيب لي البنت الموديلات اللي هي عايزاها لانها كانت وش جواز. طب وانت مشيت بنتك كده ليه؟ يا رسول
الله البنت كان هيجي لها عقدة نفسية وهتتخنق. يا جماعة لو النبي جه

النبي هتبقى اكبر في اللي شتموه ولا في اللي خزلوه؟ فين الحب الحقيقي؟ فين الاتباع؟ فين اتباع رسول الله؟ فين سماع كلام
رسول الله؟ فين الانقياد لحبيب اه فين الاتباع اللي هو علامة الحب الحقيقي لرسول الله؟ صلى الله عليه وسلم. شدوا حيلكم يا

شباب. ما تنسوش تشتركوا بقى في الدورة اللي احنا عاملينها. دورة انه محمد
عليه الصلاة والسلام. الدورة اللي انا والشيخ امين والشيخ احمد جلال والشيخ دكتور احمد سيف مشتركين فيها مع بعض. بنشرح

كتيبات وحاجات صغيرة كده عن النبي عليه الصلاة والسلام. عشان
تتعلمي نتعرف كلنا على النبي ونحبه حب مبني على معرفة. اللينك ان شاء الله هنزله مع المقطع ده كمان بازن الله سبحانه وتعالى.

ربنا يوفقكم شدوا حيلكم. سبحانك اللهم وبحمدك
اشهد ان لا اله الا انت استغفرك واتوب اليك


